
Shri Nrisimhavadi Datta Paduka Ashtakam

શ્રીનૃસિંહવાડીદત્તપાદુકાષ્ટકમ્ 

(વૃત્તગર્ભમ્)
કૃષ્ણાવેણીપઞ્ચગઙ્ગાયુતિસ્થં  શ્રીપાદં શ્રીવલ્લભં ભક્તહૃત્સ્થમ્ ।
દત્તાત્રેયં પાદુકારૂપિણં તં વન્દે વિદ્યાં શાલિનીં  સઙ્ગૃણન્તમ્ ॥ ૧॥
ઉપેન્દ્રવજ્રાયુધપૂર્વદેવૈઃ સપૂર્વદેવૈર્મુનિભિશ્ચ ગીતમ્ ।
નૃસિંહસંજ્ઞં   નિગમાગમાદ્યં ગમાગમાદ્યન્તકરં પ્રપદ્યે॥ ૨॥
પરિહૃતનતજૂર્તિઃ    સ્વીયકામપ્રપૂર્તિ  -

ર્હૃતનિજભજકાર્તિઃ    સચ્ચિદાનન્દમૂર્તિઃ   ।
સદયહૃદયવર્તી યોગવિચ્ચક્રવર્તી

સ જયતિ યતિરાટ્ દિઙ્માલિની યસ્ય કીર્તિઃ  ॥ ૩॥
દ્રુતવિલમ્બિતકર્મવિચારણા ફલસુસિદ્ધિરતોઽમરભાગ્જનઃ ।
અનુભવત્યકમેવ તદુદ્ધૃતૌ હરિરિહાવિરભૂત્પદરૂપ્યસૌ॥ ૪॥
વિદ્યુન્માલાતુલ્યા સમ્પત્પ્રાઙ્મધ્યાન્તેઽપ્યસ્યા આપત્ ।
તત્તે ધાર્યં જ્યોતિર્નિત્યં   ધ્યાને મેઽસ્તુ બ્રહ્મન્સત્યમ્॥ ૫॥
ત્રિદ્વારં તવ ભવનં બહુપ્રદીપં

વિઘ્નેશામરપતિયોગિનીમરુજ્જૈઃ ।
જાહ્નવ્યાવૃતમભિતોઽન્નપૂર્ણયા ચ

સ્મૃત્વા મે ભવતિ મતિઃ પ્રહર્ષિણીયમ્  ॥ ૬॥
તતિં  દ્વિજાનાં શિવસોપજાતિં  પુષ્ણાતિ કૃષ્ણાઽત્ર વિનષ્ટતૃષ્ણા ।
અવાક્પ્રવાહાઽનુમતાશિવાહા યા સાઽષ્ટતીર્થા સ્મૃતિમેતુ સાર્થા॥ ૭॥
કલૌ મલૌઘાન્તકરં કરઞ્જપુરે વરે જાતમકામકામમ્ ।
ચરાચરાદ્યં ભુવનાવનાર્થં ક્ષણે ક્ષણે સજ્જનતાનતાઙ્ઘ્રિમ્ ॥ ૮॥
ભુજઙ્ગપ્રયાતાદ્ગુણોત્થાદિવાસ્માદ્

ભવાદ્ભીત આગત્ય ન ત્યક્તુમિચ્છેત્ ।

શ્રીનૃસિંહવાડીદત્તપાદુકાષ્ટકમ્ 

નૃસિંહસ્ય   વાટ્યાં પ્રભો રાજધાન્યાં સ
યાયાત્સુધન્યાં ગતિં  લોકમાન્યામ્॥ ૯॥

ઇતિ શ્રીવાસુદેવાનન્દસરસ્વતીવિરચિતં દત્તપાદુકાષ્ટકં સમ્પૂર્ણમ્ ।

